
15 -ാം കേരള നിയമസഭ

12 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 2277 14-10-2024 - ൽ മറുപടിയ്ക്

തദ്ദേശസ്വയംഭരണ വകുപ്പലെ നിയമനം സംബന്ധിച്ച്

ചോദ്യം ഉത്തരം

ശ്രീ. മോൻസ് ജോസഫ്

ശ്രീ. എം.ബി. രാജേഷ്

(തദ്ദേശ സ്വയംഭരണ - എക്സൈസ്‌ - പാര്‍ലമെന്ററികാര്യ

വകുപ്പ് മന്ത്രി)

(എ) തദ്ദേശസ്വയംഭരണ വകുപ്പിൽ സ്ഥാനക്കയറ്റം

വൈകുന്നതിനാല്‍ ക്ലാർക്ക്, എല്‍ .ജി. എസ്

നിയമനങ്ങള്‍ നടക്കുന്നില്ലെന്നതും വിരമിക്കൽ

ഒഴിവുകളിലേക്ക് ഒരു വര്‍ഷത്തോളമായി

സ്ഥാനക്കയറ്റം നടക്കുന്നില്ലെന്നതും

ശ്രദ്ധയിൽപ്പെട്ടിട്ടുണ്ടോ;

(എ)

ശ്രദ്ധയില്‍പ്പെട്ടിട്ടില്ല

(ബി)

തദ്ദേശസ്വയംഭരണ വകുപ്പിലെ ഏകീകരണ

ഫലമായി ഉണ്ടായ മുൻസിപ്പൽ കോമൺ സർവീസ്

,പഞ്ചായത്ത് വകുപ്പ്, ഗ്രാമ വികസന വകുപ്പ്

എന്നിവയിലേക്ക് കഴിഞ്ഞ ഒരു വർഷമായി

പ്രൊമോഷൻ നടപടികൾ ആരംഭിക്കാത്തത്

എന്തുകൊണ്ടാണെന്ന് വ്യക്തമാക്കാമോ;

(ബി) തദ്ദേശ സ്വയംഭരണ വകുപ്പില്‍ മുമ്പ്

നിലവിലുണ്ടായിരുന്ന മുനിസിപ്പല്‍ കോമണ്‍

സര്‍വ്വീസ്, ഗ്രാമവികസന വകുപ്പ്, പഞ്ചായത്ത്

വകുപ്പ് എന്നിവിടങ്ങളിലെ ജീവനക്കാരുടെ ഗസറ്റഡ്

/ നോണ്‍ ഗസറ്റഡ് തസ്തികകളിലേയ്ക്കുള്ള

സ്ഥാനക്കയറ്റം, വകുപ്പുകളില്‍ ഒഴിവുകള്‍

നിലവില്‍വരുന്ന മുറയ്ക്കും, ബഹു. കേരള

അ‍ഡ്മിനിസ്ട്രേറ്റീവ് ട്രിബ്യൂണല്‍ / കോടതികളുടെ

ഉത്തരവുകള്‍ക്ക് വിധേയമായും യഥാസമയം

നല്‍കി വരുന്നു.

(സി) തദ്ദേശസ്വയംഭരണ വകുപ്പ് ഏകീകരിച്ചപ്പോൾ

മുനിസിപ്പൽ കോമൺ സർവീസിലെ ജീവനക്കാർക്ക്

ഉണ്ടായ സ്ഥാനക്കയറ്റ നഷ്ടം പരിശോധിക്കുമോ;
സ്ഥാനക്കയറ്റമില്ലാത്ത പലരും ഇപ്പോൾ അതേ

തസ്തികയില്‍ തുടരുകയും ഇതേ കാലഘട്ടത്തിൽ

സർവീസിൽ പ്രവേശിച്ച പഞ്ചായത്ത്

ജീവനക്കാർക്ക് പ്രൊമോഷൻ ലഭിക്കുകയും ചെയ്യുന്ന

അവസ്ഥ സംജാതമായത് പരിശോധിച്ചിട്ടുണ്ടോ;
ഇക്കാര്യം പരിശോധിക്കുന്നതിന് നടപടി

സ്വീകരിക്കുമോ; വിശദമാക്കാമോ;

(സി) ഏകീകൃത തദ്ദേശ സ്വയംഭരണ വകുപ്പിലെ സ്റ്റേറ്റ്,
സബോര്‍ഡിനേറ്റ് സര്‍വ്വീസുകളെ സംബന്ധിച്ച്,
27/10/2022 - ലെ സ.ഉ(അച്ചടി) നം. 74/2022/
തസ്വഭവ, സ.ഉ(അച്ചടി)നം.75/2022/തസ്വഭവ

എന്നീ ഉത്തരവുകള്‍ പ്രകാരം നിലവില്‍വന്ന

സ്പെഷ്യല്‍ റൂള്‍സിലെ ഖണ്ഡിക 12(2) പ്രകാരം

27/10/2022 നു മുമ്പ് സര്‍വ്വീസിലുള്ള എല്ലാ

കാറ്റഗറിയിലെയും ഉദ്യോഗസ്ഥര്‍ക്കും

സീനിയോറിറ്റി, സ്ഥാനക്കയറ്റം, ബൈട്രാന്‍സ്ഫര്‍

നിയമനം എന്നിവയ്ക്ക്, സ്പെഷ്യല്‍ റൂള്‍സ് നിലവില്‍

വരുന്നതിന് മുമ്പുണ്ടായിരുന്ന എല്ലാ

അവകാശങ്ങളും തുടര്‍ന്നും ലഭിക്കുന്നതായിരിക്കും

എന്ന് വ്യവസ്ഥ ചെയ്തിട്ടുണ്ട്. ആയതിനാല്‍ തദ്ദേശ

സ്വയംഭരണ പൊതുസര്‍വ്വീസ് രൂപീകരിച്ചപ്പോള്‍

നിലവിലുണ്ടായിരുന്ന മുന്‍സിപ്പല്‍ കോമണ്‍

സര്‍വ്വീസിലെ ജീവനക്കാരുടെ പ്രൊമോഷന്‍

സാധ്യത മുമ്പുണ്ടായിരുന്നതിനെക്കാള്‍

കുറഞ്ഞിട്ടില്ല.

(ഡി) സ്ഥാനക്കയറ്റം സംബന്ധിച്ച് പ്രിൻസിപ്പൽ

ഡയറക്ടർ ഓഫീസിൽ എന്തെങ്കിലും സാങ്കേതിക

പ്രശ്നം നിലവിലുണ്ടോ; എങ്കില്‍ അയത്

പരിഹരിക്കുന്നതിന് ആവശ്യമായ നടപടി

സ്വീകരിച്ചിട്ടുണ്ടോ;വിശദീകരിക്കാമോ;

(ഡി)

സാങ്കേതിക പ്രശ്നങ്ങള്‍ ഒന്നും തന്നെ നിലവിലില്ല.

(ഇ)

തദ്ദേശസ്വയംഭരണ വകുപ്പ് ജീവനക്കാരുടെ

സ്ഥലംമാറ്റം സംബന്ധിച്ച് അനോമലി

പരിഹരിക്കുന്നതിന് എന്ത് നടപടിയാണ്

സ്വീകരിച്ചിട്ടുള്ളതെന്ന് അറിയിക്കാമോ;

(ഇ) 16/03/2024-ലെ സ.ഉ.(കൈ)നം.46/2024/LSGD
നമ്പര്‍ സര്‍ക്കാര്‍ ഉത്തരവ് പ്രകാരമുള്ള

മാനദണ്ഡങ്ങളുടെ അടിസ്ഥാനത്തിലാണ് തദ്ദേശ

സ്വയംഭരണ വകുപ്പിലെ ജീവനക്കാര്‍ക്ക് സ്ഥലംമാറ്റം

അനുവദിച്ചിട്ടുള്ളത്. 2024-ലെ പൊതു

സ്ഥലംമാറ്റവുമായി ബന്ധപ്പെട്ട് പ്രസിദ്ധീകരിച്ച

അന്തിമ പട്ടികയിന്മേൽ ആക്ഷേപമുള്ളപക്ഷം

സര്‍ക്കാരില്‍ അപ്പീല്‍ സമര്‍പ്പിക്കുന്നതിനുള്ള

സൗകര്യം ഏര്‍പ്പെടുത്തിയിട്ടുണ്ട്. കൂടാതെ പൊതു

സ്ഥലംമാറ്റവുമായി ബന്ധപ്പെട്ട അപ്പീലുകള്‍

പരിശോധിച്ച് തീര്‍പ്പാക്കുന്നതിന് സര്‍ക്കാര്‍

തലത്തില്‍ അപ്പീല്‍കമ്മിറ്റി രൂപീകരിച്ചുകൊണ്ട്

08/10/2024-ലെ

സ.ഉ(സാധാ)നം.1871/2024/LSGD നമ്പര്‍

പ്രകാരം ഉത്തരവ്പുറപ്പെടുവിച്ചിട്ടുണ്ട് . ജില്ലാ

തലത്തിലുള്ള പൊതു സ്ഥലംമാറ്റവുമായി

ബന്ധപ്പെട്ട് ലഭിക്കുന്ന അപ്പീലുകൾ പ്രിൻസിപ്പൽ

ഡയറക്ടറേറ്റ് തലത്തിൽ പരിശോധിച്ച്

തീർപ്പാക്കുന്നതാണ്.

(എഫ്)
തിരുവനന്തപുരം ജില്ലയിലേയ്ക്കുള്ള ട്രാൻസ്ഫർ

അപേക്ഷകളിൽ എക്സ്-സര്‍വ്വീസ് മെന്‍

സീനിയോറിറ്റിയിൽ (ഹെഡ് ക്ലാർക്ക് /റവന്യു

ഇൻസ്പെക്റ്റർ) എത്ര അപേക്ഷകൾ

ലഭിച്ചിരുന്നുവെന്നും അതിൽ എത്ര എണ്ണത്തിൽ

ട്രാൻസ്ഫർ അനുവദിച്ചുവെന്നും വ്യക്തമാക്കുമോ;

(എഫ്) തിരുവനന്തപുരം ജില്ലയിലേയ്ക്കുള്ള ട്രാൻസ്ഫർ

അപേക്ഷകളിൽ എക്സ്-സര്‍വ്വീസ് മെന്‍

സീനിയോറിറ്റിയിൽ ഹെഡ് ക്ലര്‍ക്ക് തസ്തികയില്‍

ഒരു അപേക്ഷ ലഭിച്ചിട്ടുണ്ട്. പൊതു സ്ഥലംമാറ്റ

മാനദണ്ഡങ്ങളെ അടിസ്ഥാനമാക്കി

തയാറാക്കിയിട്ടുളള ക്യൂ ലിസ്റ്റ് പ്രകാരം സ്ഥലംമാറ്റം

അനുവദിക്കുന്നതാണ്.

(ജി)
തദ്ദേശസ്വയംഭരണ വകുപ്പില്‍ സേവനമനുഷ്ഠിക്കുന്ന

വിമുക്ത ഭടൻമാരായ ജീവനക്കാരുടെ അന്തര്‍ ജില്ലാ

സ്ഥലമാറ്റത്തിന് സ്വീകരിച്ച നടപടികള്‍

വ്യക്തമാക്കാമോ?

(ജി) പ്രിൻസിപ്പൽ ഡയറക്ടർ റിപ്പോർട്ട് ചെയ്തതുപ്രകാരം,
തദ്ദേശ സ്വയംഭരണ വകുപ്പില്‍ സേവനമനുഷ്ഠിക്കുന്ന

വിമുക്തഭടൻമാരായ ജീവനക്കാരുടെ അന്തര്‍ജില്ലാ

സ്ഥലമാറ്റത്തിനായി അപേക്ഷകള്‍ ഒന്നും തന്നെ

ലഭിച്ചിട്ടില്ല.

സെക്ഷൻ ഓഫീസർ

